
I. SARRERA
Bere jarduera-programari jarraikiz, Comptos Ganberak Berriozarko Udalaren 2008ko kontu orokorraren fiskalizazioa egin du.
Berriozarko Udalak 2,7 km2 dauzka, eta 8.899 biztanle zeuzkan 2008ko urtarrilaren 1ean. Udalak honako zifra adierazgarriak dauzka 2008ko abenduaren 31n:
	Aitortutako betebeharrak
	Aitortutako eskubideak
	Langileak 2008-12-31n

	9.797.521,64
	8.718.800,66
	                106


Oharra: 2008-12-31ko langileen artean, haur eskolarako 27 aldi baterako kontratazio ere kontuan hartuta daude
Udala Iruñerriko Mankomunitatean sarturik dago, eta haren bidez ematen ditu uraren ziklo integralaren zerbitzuak, hiri hondakin solidoen kudeaketa- eta tratamendu-zerbitzuak eta eskualdeko hiri-garraiokoak.

Halaber, Antsoain, Berriozar, Berriobeiti, Itza eta Txulapaingo Gizarte Zerbitzuen Mankomunitatean parte hartzen du. Horren bidez emaniko zerbitzuak dira abegi eta gizarte orientazioa, beren buruaz baliatzeko arazoak dituzten pertsonei arreta ematea, haurtzaroa eta familia, drogamenpekotasun-programa eta gizarteratzea eta lan munduan sartzea.

Etxebizitzak eta Eraikinak Zaharberritzeko Bulegoan ere parte hartzen du. Bulego hori Burlatan dago kokatuta. Halaber, ANIMSA sozietate publikoan parte hartzen du (informatikako zerbitzuak).

Toki entitateari 2008ko ekitaldian aplikatzekoa den araubide juridikoa, funtsean, honako hauek osatzen dute:

· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena.
· Kontratu Publikoei buruzko 6/2006 Foru Legea, 1/2007 Foru Legeak toki entitateei buruz ezarritako berezitasunekin.
· Dirulaguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2008ko aurrekontuaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako lanaren norainokoa azaltzen da. Laugarrenean, Kontu Orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarren epigrafean, Berriozarko Udalaren finantza-egoera nagusiak sartzen dira. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo.
Halaber, eranskin batean sartu da udalak 2008ko ekitaldiko kontuekin eginiko oroitidazkia.
Eskerrak eman nahi dizkiegu Berriozarko Udaleko langileei, lan hau prestatzeko emandako laguntzarengatik.
II.  HELBURUA
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Berriozarko Udalaren 2008ko ekitaldiko kontu orokorraren erregulartasun-fiskalizazioa egin dugu.
Txostenak helburu du honako puntu hauei buruzko gure iritzia agertzea:
a) Berriozarko Udalaren 2008ko kontu orokorrak fidelki islatzen ote duen, alderdirik behinenetan, entitatearen ekonomia- eta finantza-egoera, aurrekontuaren likidazioa eta lorturiko emaitzak, eta orokorki onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.
b) Entitateak 2008an izandako jarduerari aplikatzekoa zaion legediaren betetze-maila.
c) Zein zen udalaren finantza-egoera 2008ko abenduaren 31n.
d) Azken fiskalizazio-txostenetan ganbera honek emandako gomendioak noraino bete diren.
Txostenarekin batera, beharrezkoak diren gomendioak eman ditugu, udalaren kudeaketa ekonomiko-finantzarioa hobetze aldera.
III. NORAINOKOA
Comptos Ganberak Berriozarko Udalaren 2008ko ekitaldiko kontu orokorraren fiskalizazioa egin du.
Hona hemen udalak aurkezturiko finantzen egoera-orri nagusiak:
· Aurrekontuaren betetze-mailari buruzko egoera-orria, ekitaldiko aurrekontu-emaitza eta entitatearen diruzaintza-gerakina.
· Entitatearen egoera-balantzea eta galeren eta irabazien kontua.
· Oroitidazkia.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.

Comptos Ganberak txosten berariazkoa egin du 2009an Iruñerriko udalek 2005etik 2008ra bitartean sinaturiko hirigintza-hitzarmenen fiskalizazioari buruz. Berriozarko Udala Iruñerrian dagoenez gero, gure azterketan ez ditugu jaso udalak 2008an egin zitzakeen hirigintza-hitzarmenak, txosten horren xede baitira.

IV. IRITZIA 

Egin dugun lanaren norainokoarekin bat, Berriozarko Udalaren 2008ko ekitaldiko kontu orokorra aztertu dugu. Udalaren erantzukizuna da kontu horren prestaketa eta edukia.
Egindako berrikuspenaren ondorio gisa, honako iritzi hau adierazi behar dugu:
IV.1. UDALAREN 2008ko EKITALDIKO KONTU OROKORRA
Udalaren 2008ko ekitaldiko kontu orokorrak fidelki islatzen ditu, alderdirik behinenetan, gastuen eta dirusarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa jasotzen du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.

IV.2. LEGEZKOTASUNA

Eginiko lanaren norainokoaren neurrian, esan daiteke udalaren jarduera ekonomiko eta finantzarioa oro har legezkotasun printzipioari jarraituz egin dela.

IV.3. FINANTZA-EGOERA 2008ko ABENDUAREN 31n
Berriozarko Udalaren finantza-egoeran, aipatzeko moduko likidezia nabarmentzen da, 2007an udalaren jabetzapeko lursail batzuk saldu izatearen ondoriozkoa. Bestalde, zorpetze-maila ehuneko 1ekoa da (muga, berriz, ehuneko 24an dago), eta diru-sarrera arruntek ehuneko 30 gainditzen dituzte gastu arruntak, hirigintza jarduerarekin lotutako baliabideak direla eta.

Datu ekonomiko nagusi gisa ondokoak nabarmentzen ditugu:

· Hasierako aurrekontua 8,4 milioi eurokoa da. Behin betikoa 14,6 milioi eurokoa. Gastuen betetze-maila ehuneko 67 da, eta diru-sarrerena, ehuneko 60. Azken hori ehuneko 103raino iritsiko litzateke diruzaintzako gerakinaren behin betiko aurreikuspenak kontuan izan gabe. 

· Guztizko gastuek 9,8 milioi euro egiten dute; horietatik, ehuneko 60 eragiketa arruntengatiko gastuei dagozkie, eta ehuneko 40, berriz, kapital-eragiketei. 

· 2007. urteari dagokionez, gastuen guztizkoak ehuneko 43 egin du gora; eragiketa arruntek, berriz, ehuneko 12, eta kapitaleko eragiketek, azkenik, ehuneko 153.
· Ekitaldian aitorturiko diru-sarrerak 8,7 milioi eurokoak izan ziren. 2007ko ekitaldiari dagokionez, diru-sarreren guztizkoak ehuneko 64 egin du behera, kapitaleko eragiketengatiko diru-sarrerek ehuneko 95 behera egin izatearen ondorioz. Eragiketa arruntengatiko diru-sarrerek, ordea, ehuneko 24 egin zuten gora. 

· Ekitaldiko aurrekontu-emaitza doitua 1.148.195 eurokoa izan da; izan ere, ehuneko 17 egin du gora 2007ko ekitaldiarekin alderatuta.
· Aurrezki garbia diru-sarrera arrunten ehuneko 14 izatetik ehuneko 23 izatera igaro da 2007tik 2008ra. Igoera horren arrazoia interesengatiko eta hirigintza-jardueraren ondoriozko diru-sarrera puntualak izan dira.
· 2008ko zorpetze maila ehuneko 1ekoa da (ehuneko 2,1ekoa zen 2007an), eta zorpetzearen muga, berriz, ehuneko 24koa (ehuneko 16,4koa zen 2007an).
· Guztizko diruzaintza-gerakina 14,8 milioi eurokoa da, eta 2,7 milioi euro egin du behera 2007. urtearekin alderatuta.
· Epe luzeko zorra 1,6 milioi eurokoa zen 2008ko abenduaren 31n.
IV.4. Comptos Ganberak aurreko txostenetan emandako gomendioen betetzea
Orokorrean, aurreko txostenetan jasotako gomendio nagusiak aintzat hartu dira. Betetzeke geratu da aurrekontua ekitaldiaren hasiera baino lehen onesteari buruzkoa.
V. KONTU OROKORRAREN LABURPENA
V.1. AURREKONTU-BETETZEAREN EGOERA ORRIA
Gastuak kapitulu ekonomikoen arabera

	 
	Gastuen kapituluak
	Hasierako kredituak
	Aldaketak
	Behin betiko aurreikuspenak
	Aitorturiko betebehar garbiak
	Betetakoa (%)
	Ordainketa kitatuak
	Likidatua (%)
	Ordaintzeko dagoena

	1
	Langileria-gastuak
	3.001.900
	119.872
	3.121.772
	3.119.119
	%100
	3.054.470
	%98
	64.649

	2
	Ondasun arruntetako eta zerbitzuetako gastuak
	2.193.400
	-9.472
	2.183.928
	2.174.357
	%100
	1.987.862
	%91
	186.495

	3
	Finantza-gastuak
	43.000
	-500
	42.500
	975
	%2
	975
	%100
	0

	4
	Transferentzia arruntak
	618.200
	13.200
	631.400
	630.140
	%100
	486.730
	%77
	143.410

	6
	Inbertsio errealak
	2.327.100
	6.096.705
	8.423.805
	3.663.033
	%43
	2.332.807
	%64
	1.330.226

	7
	Kapital-transferentziak
	150.000
	0
	150.000
	135.576
	%90
	110.770
	%0
	24.806

	9
	Pasibo finantzarioak
	74.400
	6.600
	81.000
	74.321
	%92
	74.321
	%100
	0

	 
	Gastuak, guztira
	8.408.000
	6.226.405
	14.634.405
	9.797.521
	%67
	8.047.935
	%82
	1.749.586


Dirusarrerak kapitulu ekonomikoen arabera


Diru-sarreren kapituluak

	
	Hasierako kredituak
	Aldaketak
	Behin betiko aurreikuspenak
	Aitortutako eskubide garbiak
	%

Betea
	Kitatutakoa, guztira
	Likidatua (%)
	Kobratzeko dagoena
	

	1
	Zuzeneko zergak
	1.812.500
	0
	1.812.500
	1.806.201
	%100
	1.509.902
	%84
	296.299

	2
	Zeharkako zergak
	1.786.650
	0
	1.786.650
	1.133.424
	%63
	792.634
	%70
	340.790

	3
	Tasak, prezio publikoak eta beste diru-sarrera batzuk
	823.900
	0
	823.900
	1.143.961
	%139
	867.679
	%76
	276.282

	4
	Transferentzia arruntak
	2.795.000
	28.000
	2.823.000
	3.027.244
	%107
	2.593.530
	%86
	433.714

	5
	Ondareko diru-sarrerak eta aprob. komunalak
	138.900
	0
	138.900
	680.612
	%490
	648.355
	%95
	32.257

	6
	Inbertsio errealak besterentzea
	0
	0
	0
	0
	%0
	0
	%0
	0

	7
	Kapital-transferentziak
	1.051.050
	0
	1.051.050
	927.358
	%88
	135.361
	%15
	791.997

	8
	Aktibo finantzarioak
	0
	6.198.405
	6.198.405
	0
	%0
	0
	%0
	0

	9
	Pasibo finantzarioak
	0
	0
	0
	0
	%0
	0
	%0
	0

	 
	Diru-sarrerak, guztira
	8.408.000
	6.226.405
	14.634.405
	8.718.800
	%60
	6.547.462
	%75
	2.171.339


V.2. AURREKONTU EMAITZA
	Kontzeptua
	2008
	2007

	Aitortutako eskubideak 
	8.718.801
	24.128.069

	(Aitortutako betebeharrak)
	(9.797.522)
	(6.828.469)

	Aurrekontu-emaitza
	-1.078.721
	17.299.600

	DOITZEAK
	
	

	(Finantzaketaren desbideratze positiboak)
	(11.445)
	(16.561.821)

	Finantzaketaren desbideratze negatiboak
	0
	0

	Diruzaintzako gerakinarekin finantzaturiko gastuak
	2.238.361
	247.652

	Aurrekontu-emaitza doitua
	1.148.195
	985.431


V.3. DIRUZAINTZAKO GERAKINAREN EGOERA-ORRIA
	Kontzeptua
	2008
	2007

	+ Kobratzeko dauden eskubideak
	2.291.710
	2.888.086

	Diru-sarreren aurrekontua:  aurtengo ekitaldia
	2.171.146
	2.798.322

	Diru-sarreren aurrekontua: itxitako ekitaldiak
	1.928.276
	374.362

	Aurrekontuz kanpoko diru-sarrerak
	21.125
	30.937

	Ordainketen itzulketak
	838
	232

	(Dirubilketa zaileko eskubideak)
	(1.759.821)
	(287.434)

	(Aplikatzeko dauden diru-sarrerak)
	(69.854)
	(28.333)

	– Ordaintzeko dauden betebeharrak.
	1.930.722
	3.395.148

	Gastu-aurrekontua:  aurtengo ekitaldia
	1.749.586
	519.623

	Gastu-aurrekontua: itxitako ekitaldiak
	16.608
	14.958

	Diru-sarreren itzulketak
	815
	1.008

	(Aplikatzeko dauden gastuak)
	(11.305)
	0

	Aurrekontuz kanpoko gastuak
	175.018
	2.859.559

	+ Diruzaintzako funts likidoak
	14.485.764
	18.058.347

	+ Finantzaketaren desbideraketa metatu negatiboak
	0,00
	0

	= Diruzaintza-gerakina, guztira
	14.846.752
	17.551.285

	Finantzaketa atxikia duten gastuengatiko gerakina
	278.740
	245.119

	Baliabide atxikien diruzaintza-gerakina
	13.174.815
	16.316.702

	Gastu orokorretarako diruzaintza-gerakina
	1.393.197
	989.464


V.4. EGOERA-BALANTZEA
	AKTIBOA

	
	
	
	

	Izena
	2008
	2007
	Aldea

	A) IBILGETUA
	22.053.088
	19.639.530
	2.413.558

	1. Ibilgetu materiala
	21.775.178
	19.598.518
	2.176.660

	2. Ibilgetu ez-materiala
	152.198
	27.195
	125.003

	3. Erabilera orokorrerako azpiegiturak eta ondasunak
	123.608
	11.713
	111.895

	4. Herri ondasunak
	0
	0
	0

	5. Finantza-ibilgetua
	2.104
	2.104
	0

	C ZIRKULATZAILEA
	17.349.606
	21.009.401
	-3.659.795

	7. Izakinak
	0
	0
	0

	8. Zordunak
	2.361.565
	2.916.419
	-554.854

	9. Finantza-kontuak
	14.497.068
	18.064.664
	-3.567.596

	10. Egoera iragankorrak, aldizkatzearen ondoriozko doitzeak.
	32.933
	28.318
	4.615

	11. Aplikatzeko dagoen emaitza
	458.040
	0
	458.040

	AKTIBOA, GUZTIRA
	39.402.694
	40.648.931
	-1.246.237

	
	
	
	

	
	
	
	

	PASIBOA

	
	
	
	

	Izena
	2008
	2007
	Aldea

	A FUNTS BEREKIAK
	35.699.257
	35.421.066
	278.191

	1. Ondarea eta erreserbak
	27.379.986
	25.418.437
	1.961.549

	2. Ekitaldiko emaitza ekonomikoa (etekina)
	0
	2.610.660
	-2.610.660

	3. Kapital-dirulaguntzak
	8.319.271
	7.391.969
	927.302

	C EPE LUZEKO HARTZEKODUNAK
	1.595.625
	1.662.666
	-67.041

	4. Jasotako prestamenak, maileguak, fidantzak eta gordailuak
	1.595.625
	1.662.666
	-67.041

	D EPE LABURREKO HARTZEKODUNAK
	2.107.812
	3.565.199
	-1.457.387

	5. Itxitako aurrekontuetako hartzekodunak eta aurrekontuez kanpokoak
	2.016.348
	3.476.749
	-1.460.401

	6. Aplikatzeko dauden kontusailak eta aldizkatzeak eragindako doitzeak
	91.464
	88.450
	3.014

	PASIBOA, GUZTIRA
	39.402.694
	40.648.931
	-1.246.237


VI. IRUZKINAK ETA GOMENDIO OROKORRAK.
Ondotik, kudeaketaren arlo aipagarrien arabera sailkaturik, Ganberaren iritziz udalak bere antolamendu-sistemak, prozedurak, kontabilitatea eta barne kontrola hobetzeko hartu beharko lituzkeen neurriei buruzko gomendio nagusiak emango ditugu.
VI.1. ALDERDI NAGUSIAK 

VI.1.1. Aurrekontuaren alderdiak eta kontu orokorra
2008ko ekitaldirako aurrekontu orokor bateratua 2008ko urtarrilaren 30ean onetsi zuen, behin-behinekoz, udaleko osoko bilkurak. Legez aurreikusitako izapideak bete ondoren, behin betiko onespena 2008ko apirilaren 14ko Nafarroako Aldizkari Ofizialean argitaratu zen.
Kontuen Batzorde Bereziak 2009ko maiatzaren 20an eman zuen aldeko txostena 2008ko ekitaldiko kontu orokorraren onespenari buruz, baina udalbatzako osoko bilkurari 2010eko apirilaren 28an aurkeztu zitzaion.
Hona gure gomendioak:
· Aurrekontuak lege indardunetan ezarritako epeetan onetsi behar dira.
· Kontu orokorra hurrengo ekitaldiko irailaren 1a baino lehen onetsi behar da.
VI.1.2. Beste alderdi orokor batzuk
Ordenantza fiskalek eta prezio publikoei buruzko arau erregulatzaileek 2008ko urtarrilaren 1ean hartu zuten indarra: hasiera batez, 2007ko azaroaren 28ko osoko bilkuran onetsi ziren, eta behin betiko onespena, berriz, 2008ko apirilaren 18ko Nafarroako Aldizkari Ofizialean argitaratu zen.
Udalak ez du dirulaguntzei buruzko ordenantza orokorrik, dirulaguntzak emateko irizpideak eta prozedura arautzeko.
Oro har, ez da ageri aintzat hartu direnik abian dauden inbertsioak funtzionatzen hastearen ondoriozko gastuek gastu arruntetan izanen dituzten eraginak.
Hona gure gomendioak:
· Ordenantza fiskalen eta prezio publikoei buruzko arauen onespena behar adina denborarekin izapidetzea, Nafarroako Aldizkari Ofizialean argitara daitezen ekitaldia hasi aurretik.
· Dirulaguntzak emateko prozedura arautzen duen ordenantza orokorra onestea.
· Inbertsio proiektuak abian jartzeak eta urtero mantentzeak dakartzaten gastu arruntak aztertzea.
VI.2. LANGILEAK
Langile gastuek 3.119.119 euro egin dute, eta behin betiko kredituen ehuneko 100 bete da. Horrek, izan ere, ekitaldian aitortutako gastu guztien ehuneko 32 egiten du.
2007arekin alderatuta, ehuneko 25eko igoera egon da; hori, alde batetik, azal daiteke haur eskolako kudeaketa zuzena egin delako, 2008/2009 ikasturterako aldi baterako neurri gisa. Horrek berarekin ekarri du, erantsitako txostenean adierazi bezala, 27 langile kontratatzea (17, lanaldi osoan; eta 10, lanaldi partzialean). Aldaketa horrek langile-gastuetan izan duen efektua partziala da, zeren eta horretan ekitaldiko azken lau hilabeteek baizik ez baitute eraginik izan.
2008ko plantilla organikoa 70 lanpostuk osatzen dute, eta lanpostu hutsak ehuneko 27 dira.  2008ko abenduaren 31n 106 langile daude, zenbateko horren barnean direla haur eskolako aldi baterako kontratazioak. Horrek esan nahi du ehuneko 45eko hazkundea egon dela 2007ko abenduaren 31ko egoerarekin alderatuta. 

Hona gure gomendioak:
· Haur eskolaren kudeaketarako dauden aukeren alderdi guztiak aztertzea, eta horren ondorioz, kasu bakoitzerako planteamendu ekonomiko bat egitea, erabakiak hartzen laguntzeko.
VI.3. ONDASUN ARRUNTEN ETA ZERBITZUEN ALORREKO GASTUAK
2008ko ekitaldian ondasun arruntengatik eta zerbitzuengatik aitorturiko betebeharrek 2.174.357 euro egiten dute, eta aurrekontuan exekutatu den guztiaren ehuneko 22 egiten dute. Betetze maila ehuneko 100 izan da.
2007arekin alderatuta, ehuneko 7 egin dute gora, baina gogorarazi beharra dago kapitulu honetan ez direla erregistratu haur eskolaren kudeaketarengatiko gastuak, irailetik abendura bitarteko aldiari dagozkionak; izan ere, datu horiek, kontusailaren exekuzioari buruzko datuekin batera (168.000 euro direla jotzen dugu), kapitulu honetako aldaketa ehuneko 15eraino eramanen zuten.
Kapitulu honetan erregistratutako gastuei buruz eginiko azterketaren ondorioz, egiaztatu da behar bezala izapidetu direla, eta ez dela atzeman aplikatzekoak diren arauen urraketarik.
VI.4. INBERTSIOAK
Hasierako aurrekontua 2.317.100 eurokoa zen, eta gora egin du aurrekontu-aldaketen ondorioz. Aldaketa horiek, funtsean, diruzaintzako gerakinarekin finantzatu dira, behin betiko aurrekontua 8.423.805 eurokoa izateraino.

Ekitaldian egindako inbertsioek 3.663.033 euro egiten dute; horrek esan nahi du exekuzio maila ehuneko 43koa dela. Gastuen aurrekontuko guztizkoaren ehuneko 37 egiten du. 2007. urtearekin alderatuta, ehuneko 151 egin du gora, nahiz eta aurrekontuan jasotako jarduketak ez bete.

Aitortutako betebeharren ordainketak erregistratutako  inbertsioen ehuneko 64 egiten du 2008ko abenduaren 31n.

Udal eraikinetan obrak egiteko kontusailean udalaren eta kultur etxearen eraikin berria eraikitzeko gastua sartzen da, zeinak ekitaldian 2.139.786 euroko betebehar aitortuak izan eta kapitulu honen guztizkoaren ehuneko 58 egiten baitu. 2008ko abenduaren 31n 1.309.173 euro ordaindu dira (ehuneko 61).
Aipatutako obrak 2006ko urriaren 25ean adjudikatu zitzaizkion lehiaketara aurkeztu zen enpresa bakarrari, 4.258.868 euroko zenbatekoan (BEZa barne), eta exekuzio epea 16 hilabetekoa izanen da, zuinketa-akta egin zen egunetik (2007ko urtarrilaren 12a) kontatuta. Obra egiteko epea zabaltzeko eskari batzuk egin ondoren, 2008ko abenduaren 31n obra amaitu gabe zegoen. 

Erantsitako txostenean adierazi bezala, obraren amaiera 2009ko erdirako zegoen aurreikusita, eta litekeena da ehuneko 28,5eko igoerarekin exekutatzea. 
Gure lanak hartzen duen epea 2008ko ekitaldia bada ere, egokitzat jotzen dugu nabarmentzea 2010eko apirilaren 28an Berriozarko udalak obrarako kontrataren amaierako zenbatekoa onetsi duela, 4.855.838 euro (BEZik gabe) hain zuzen ere, bai eta obrak egiteko epea ez betetzeagatiko berandutzari dagokion zehapena ere, 474.000 eurokoa. Obra 2009ko urriaren 2an jaso zen, zenbait baldintzarekin. 

Kapitulu horretako gastuen lagin bat aztertu dugu, ondoko kontratazio-espedienteak barne:
	
	Kontratu mota
	Prozedura
	Esleitutako zenbatekoa (BEZik gabe)

	Aparkaleku publikoa egiteko obrak, Mendialdea ikastetxearen inguruan
	Obrak
	Publizitaterik gabeko prozedura negoziatua
	168.000

	Hiriko kale-garbigailu autopropultsatuaren hornidura
	Hornidura
	Irekia, Europar Batasuneko atalasetik beheiti
	124.900

	Kultur etxea egiteko proiektua idaztea
	Laguntza teknikoa
	Irekia, Europar Batasuneko atalasetik beheiti
	88.498


Espediente horiek aztertuta, ondorioztatzen dugu haien izapidetzea eta adjudikazioa gauzatu direla aplikatzekoa den araudiaren arabera. 

VI.5. HIRIGINTZA
Berriozarko planeamenduari buruzko tresna 1991ko maiatzaren 8an onetsitako arau subsidiarioak dira. Udal planeamendu orokorren homologazioari buruz Lurraldearen Antolamendu eta Hirigintzari buruzko 35/2002 Foru Legean jasotako xedapenak betetze aldera, udalak 2005eko uztailean esleitu zituen Udal Plan Orokorra prestatzeko laguntza teknikoko lanak. 

Lurraren Erabilerarako Estrategia eta Eredua (LEEE), udal plan orokorreko lehen dokumentu gisa idatzita dagoena, 2006ko otsailean onetsi zen. 

2008ko ekitaldian, amaitu gabe zeuden udal plan berria idazteko lanak.
 Bestalde, 2008ko ekitaldian, behin betiko onespena eman zitzaion Berriozarko arau subsidiarioetako R-8 unitatea birzatitzeari; horretan, izan ere, 160 etxebizitza eraikitzea aurreikusi da.
Udalak Lurzoruaren Udal Ondarearen berariazko inbentario eta erregistroa dauzka, Lurraldearen Antolamendu eta Hirigintzari buruzko Foru Legeak ezarri bezala, bai eta hirigintza-hitzarmenen erregistro bat ere.
Txosten hau auditore Mª. Pilar Sola Mateos andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren.
Iruñean, 2010eko ekainaren 14an
Lehendakaria: Helio Robleda Cabezas
I. eranskina. 2008ko ekitaldiko kontuen oroitidazkia

